
ЧӐВАШ РЕСПУБЛИКИН 
САККУНӖ

ЧӐВАШ РЕСПУБЛИКИН 
"ЧӐВАШ РЕСПУБЛИКИН РЕФЕРЕНДУМӖ 
ҪИНЧЕН" САККУННЕ ТАТА ЧӐВАШ РЕСПУБЛИКИН "ВЫРӐНТИ РЕФЕРЕНДУМ ТАТА ДЕПУТАТА, ВЫРӐНТИ ХӐЙ ТЫТӐМЛӐХӐН СУЙЛАВЛӐ ОРГАНӖН ЧЛЕННЕ,
ВЫРӐНТИ ХӐЙ ТЫТӐМЛӐХӐН СУЙЛАВЛӐ 
ДОЛЖНОҪРИ ҪЫННИНЕ КАЯЛЛА ЧӖНСЕ ИЛЕС ЕНӖПЕ ИРТТЕРЕКЕН САСӐЛАВ ҪИНЧЕН" САККУННЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи юпа уйӑхӗн 26-мӗшӗнче
йышӑннӑ

1 статья
Чӑваш Республикин "Чӑваш Республикин референдумӗ ҫинчен" 
2003 ҫулхи раштав уйӑхӗн 29-мӗшӗнчи 46 №-лӗ саккунне (Чӑваш Республикин Патшалӑх Канашӗн ведомоҫӗсем, 2004, 58 №; 2006, 70 №; 2007, 73 №; 2009, 82 №; 2010, 86 №; 2012, 92 № (I том); "Республика" хаҫат, 2012, раштав уйӑхӗн 29-мӗшӗ; Чӑваш Республикин Саккунӗсен пуххи, 2013, 10 №; 2014, 
12 №; 2015, 5 №; 2016, 11 №; "Республика" хаҫат, 2018, ҫу уйӑхӗн 8-мӗшӗ, юпа уйӑхӗн 31-мӗшӗ; 2019, пуш уйӑхӗн 13-мӗшӗ, юпа уйӑхӗн 18-мӗшӗ; 2021, ҫу уйӑхӗн 26-мӗшӗ, раштав уйӑхӗн 8-мӗшӗ; 2022, утӑ уйӑхӗн 13-мӗшӗ; 2023, ҫу уйӑхӗн 31-мӗшӗ) ҫакӑн пек улшӑнусем кӗртес:
1) 6 статьян 1-мӗш пунктне ", Федераци саккунӗн 101 статйин 8-мӗш тата 11-мӗш пункчӗсемпе пӑхса хӑварнӑ тӗслӗхсемсӗр пуҫне" сӑмахсем хушса хурас; 
2) 13 статьяра:
а) 91-мӗш пунктӑн иккӗмӗш абзацне "Чӑваш Республикин референдумӗн участокри комисси пичетне" сӑмахсем хыҫҫӑн ", е асӑннӑ копие электронлӑ майпа туса хатӗрлеме пултараҫҫӗ, ун пек чухне ӑна Чӑваш Республикин референдумӗн участокри комисси председателӗ, секретарӗ электронлӑ майпа алӑ пусса ӗнентереҫҫӗ" сӑмахсем хушса хурас;
ӑ) ҫакӑн пек ҫырса 111-мӗш пункт хушса хурас:
"111. Федераци саккунӗпе килӗшӳллӗн Федераци саккунӗн 64 статйин 17-мӗш пункчӗпе тата (е) 66 статйин 19-мӗш пункчӗпе пӑхса хӑварнӑ сасӑлава ирттернӗ чухне Чӑваш Республикин референдумне хутшӑнакансен списокӗсене Раҫҫей Федерацийӗн Тӗп суйлав комиссийӗ ҫирӗплетнӗ йӗркепе туса хатӗрлеҫҫӗ.";
3) 15 статьян 3-мӗш пунктне ҫакӑн пек ҫырса предложени хушса хурас: "Федераци саккунӗн 64 статйин 17-мӗш пункчӗпе тата (е) 66 статйин 19-мӗш пункчӗпе пӑхса хӑварнӑ сасӑлава ирттерме Чӑваш Республикин Суйлав комиссийӗ Чӑваш Республикин референдумӗн участокӗсене туса хума пултарать.";
4) 18 статьяна ҫакӑн пек ҫырса 6-мӗш пункт хушса хурас:
"6. Федераци саккунӗн 64 статйин 17-мӗш пункчӗпе тата (е) 66 статйин 19-мӗш пункчӗпе пӑхса хӑварнӑ сасӑлава тивӗҫтерме Чӑваш Республикин Суйлав комиссийӗ участокри ятарлӑ комиссисем туса хума пултарать. Ҫавнашкал комиссисене айӑпланма пултаракан ҫынсене тата айӑпланакан ҫынсене хупса усрамалли вырӑнсенче ӗҫлекен ҫынсен шутӗнчен туса хума пултараҫҫӗ, е тата ҫавнашкал участокри комиссисен полномочийӗсене участокри ытти комиссисене пама пултараҫҫӗ.";
5) 21 статьян 2-мӗш пунктӗнче "11-мӗш пункчӗпе" сӑмахсене "11-мӗш е 12-1-мӗш пункчӗпе" сӑмахсемпе улӑштарас;
6) 38 статьян 9-мӗш пунктне "бюллетеньсем панӑ" сӑмахсем хыҫҫӑн "Федераци саккунӗн 641 статйипе килӗшӳллӗн дистанциллӗ электронлӑ сасӑлава ирттернӗ тӗслӗхсӗр пуҫне" сӑмахсем хушса хурас, ҫакӑн пек ҫырса тӑваттӑмӗш ҫӗнӗ предложени хушса хурас: "Ун пек чухне панӑ бюллетеньсен хисепне Чӑваш Республикин Суйлав комиссийӗн йышӑнӑвӗпе палӑртаҫҫӗ, федераци саккунӗпе урӑххине палӑртман пулсан.";
7) 43 статьян 2-мӗш пунктне ҫакӑн пек ҫырса предложени хушса хурас: "Федераци саккунӗн 64 статйин 17-мӗш пункчӗпе тата (е) 66 статйин 19-мӗш пункчӗпе пӑхса хӑварнӑ сасӑлава ирттернӗ чухне Чӑваш Республикин референдумӗн результачӗсем ҫинчен калакан протоколта, пӗтӗмӗшле таблицӑра ҫавнашкал сасӑлавӑн даннӑйӗсем пулмалла.".

2 статья
Чӑваш Республикин "Вырӑнти референдум тата депутата, вырӑнти хӑй тытӑмлӑхӑн суйлавлӑ органӗн членне, вырӑнти хӑй тытӑмлӑхӑн суйлавлӑ должноҫри ҫыннине каялла чӗнсе илес енӗпе ирттерекен сасӑлав ҫинчен" 2004 ҫулхи ака уйӑхӗн 28-мӗшӗнчи 2 №-лӗ саккунне (Чӑваш Республикин Патшалӑх Канашӗн ведомоҫӗсем, 2004, 59 №; 2005, 62, 65 №-сем; 2006, 69 №; 2007, 73 №; 2009, 82 №; 2010, 86 №; 2012, 92 № (I том); "Республика" хаҫат, 2012, раштав уйӑхӗн 29-мӗшӗ; Чӑваш Республикин Саккунӗсен пуххи, 2013, 10 №; 2014, 9, 12 №-сем; 2015, 5 №; 2016, 11 №; 2017, 
3 №; "Республика" хаҫат, 2018, ҫу уйӑхӗн 8-мӗшӗ, юпа уйӑхӗн 31-мӗшӗ; 2019, пуш уйӑхӗн 13-мӗшӗ, юпа уйӑхӗн 18-мӗшӗ; 2021, ҫу уйӑхӗн 26-мӗшӗ, раштав уйӑхӗн 8-мӗшӗ; 2022, утӑ уйӑхӗн 6-мӗшӗ; 2023, ҫу уйӑхӗн 31-мӗшӗ) ҫакӑн пек улшӑнусем кӗртес:
1) 6 статьян 1-мӗш пайне ", Федераци саккунӗн 101 статйин 8-мӗш тата 11-мӗш пункчӗсемпе пӑхса хӑварнӑ тӗслӗхсемсӗр пуҫне" сӑмахсем хушса хурас;
2) 14 статьян 3-мӗш пайне ҫакӑн пек ҫырса предложени хушса хурас: "Федераци саккунӗн 64 статйин 17-мӗш пункчӗпе тата (е) 66 статйин 19-мӗш пункчӗпе пӑхса хӑварнӑ сасӑлава тата (е) Федераци саккунӗн 65 статйин 
17-мӗш пункчӗпе пӑхса хӑварнӑ срокченхи сасӑлава ирттернӗ чухне Чӑваш Республикин Суйлав комиссийӗ вырӑнти референдум участокӗсене туса хума пултарать.";
3) 16 статьян 1-мӗш пайне ҫакӑн пек ҫырса хурас:
"1. Федераци саккунӗн, ҫак Саккунӑн положенийӗсене пурнӑҫа кӗртессине тивӗҫтерес тӗллевпе Чӑваш Республикин патшалӑх органӗсем, Чӑваш Республикин вырӑнти хӑй тытӑмлӑх органӗсем, Чӑваш Республикин патшалӑх учрежденийӗсем тата Чӑваш Республикинчи муниципалитет учрежденийӗсем, ҫавӑн пекех вӗсен должноҫри ҫыннисем комиссисене вӗсен полномочийӗсене пурнӑҫламашкӑн пулӑшма, сӑмахран, вӗсене кирлӗ ҫурт-йӗре (ҫурт-йӗре территорири комиссисене тата участокри комиссисене уйӑрса панӑ чухне – комиссисенчен ҫурт-йӗрпе усӑ курма тӑкакланӑ укҫана тата коммуналлӑ пулӑшу ӗҫӗсемшӗн тӳленӗ укҫана саплаштарма ыйтмалла мар), ҫав шутра вырӑнти референдум докуменчӗсене (кӑтартнӑ документсене архива париччен е тата саккунпа ҫирӗплетнӗ упрамалли срок тухсан пӑрахӑҫа кӑлариччен) тата участокри комиссисен технологи оборудованине упрама тӳлевсӗр пама, уйӑрса панӑ ҫурт-йӗре тата кӑтартнӑ документсене тата оборудование хураллассине тивӗҫтерме, ҫавӑн пекех транспорт хатӗрӗсене, ҫыхӑну хатӗрӗсене, техника оборудованине тӳлевсӗр уйӑрса пама тивӗҫлӗ.";
4) 19 статьяра:
а) 1-мӗш пая ҫакӑн пек ҫырса абзац хушса хурас:
"Федераци саккунӗн 64 статйин 17-мӗш пункчӗпе тата (е) 66 статйин 19-мӗш пункчӗпе пӑхса хӑварнӑ сасӑлава тата (е) Федераци саккунӗн 65 статйин 17-мӗш пункчӗпе пӑхса хӑварнӑ срокченхи сасӑлава тивӗҫтерме Чӑваш Республикин Суйлав комиссийӗ участокри ятарлӑ комиссисем туса хума пултарать. Ҫавнашкал комиссисене айӑпланма пултаракан ҫынсене тата айӑпланакан ҫынсене хупса усрамалли вырӑнсенче ӗҫлекен ҫынсен шутӗнчен туса хума пултараҫҫӗ, е тата ҫавнашкал участокри комиссисен полномочийӗсене участокри ытти комиссисене пама пултараҫҫӗ.";
ӑ) 5-мӗш пайра "11-мӗш пункчӗпе" сӑмахсене "11-мӗш е 12-1-мӗш пункчӗпе" сӑмахсемпе улӑштарас;
5) 38 статьян 10-мӗш пайне "бюллетеньсене панӑ" сӑмахсем хыҫҫӑн "Федераци саккунӗн 641 статйипе килӗшӳллӗн дистанциллӗ электронлӑ сасӑлава ирттернисӗр пуҫне" сӑмахсем хушса хурас, ҫакӑн пек ҫырса виҫҫӗмӗш ҫӗнӗ предложени хушса хурас: "Ун пек чухне панӑ бюллетеньсен хисепне вырӑнти референдума йӗркелекен комиссин йышӑнӑвӗпе палӑртаҫҫӗ, федераци саккунӗпе урӑххине палӑртман пулсан.";
6) 391 статьяна ҫакӑн пек ҫырса 13-мӗш пай хушса хурас:
"13. Вырӑнти референдума хутшӑнакан, айӑпланма пултаракан ҫынсене тата айӑпланакан ҫынсене хупса усрамалли вырӑнсенче ларакан ҫынсен срокченхи сасӑлавне Федераци саккунӗн 65 статйипе пӑхса хӑварнӑ йӗркепе ирттереҫҫӗ.";
7) 43 статьян 2-мӗш пайне ҫакӑн пек ҫырса предложени хушса хурас: "Федераци саккунӗн 64 статйин 17-мӗш пункчӗпе тата (е) 66 статйин 
19-мӗш пункчӗпе пӑхса хӑварнӑ сасӑлава тата (е) Федераци саккунӗн 
65 статйин 17-мӗш пункчӗпе пӑхса хӑварнӑ срокченхи сасӑлава ирттернӗ чухне вырӑнти референдум результачӗсем ҫинчен калакан протоколта, пӗтӗмӗшле таблицӑра ҫавнашкал сасӑлавӑн даннӑйӗсем пулмалла.".
3 статья
Ҫак Саккун ӑна официаллӑ йӗркепе пичетлесе кӑларнӑ кунран пуҫласа вӑя кӗрет.

	Чӑваш Республикин
Пуҫлӑхӗ
	
О. Николаев



Шупашкар хули
2023 ҫулхи юпа уйӑхӗн 27-мӗшӗ

